
                                        Rapport frå ”Sweet Cherry Industry” tur i Nord-Amerika og
Canada 17.-27.juni 2010
Av
Marianne Bøthun, NLR Sogn & Fjordane
1
Samandrag:
Turen var eit samarbeid mellom reiseleiarane Susan Pheasant,
frå Wenatchee, Washington, USA og Mauricio Frias, frå Curicò,
Chile. Me var 14 Stk deltakarar på turen; frå Chile, Sør-Afrika,
Argentina, Canada, Spania og Norge. Delstatane Oregon,
Washington og British Colombia vart besøkt. Turen gjekk i
minibuss/bil. Journalist Geradine Warner frå Good Fruit Grower
var med på Canadadelen av turen, difor er også referert frå turen
magasinet hausten 2010.
i
Susan & Mauricio
Sesongen 2010 har vore spesiell, og haustinga var ca 7 dagar forsinka grunna ein kald vår.
Det har også regna meir enn normalt, noko som gjer at dyrkarar no ser på regndekke.
Tradisjonelt er ikkje nytta regndekke, fugle-/haglnett eller oppstøtting i felt, og eldre tre med
stor planteavstand dominerer. Nye og tettare plantingar, med låge tre, tek no over. Aktuelle
system er: UFO (Upright Fruiting Offshot), KGB (King Green Bush), Steep Leader og vaseform,
Vogel Central Leader (ei, opprett stamme), V-system i varig canopy/trekrune-system m.fl.
Det blir stort sett tynna gjennom skjering, men også kjemisk- og mekanisk (m.a. Darwin og
Bonner maskin) blir prøvd ut. Roundup blir brukt mot ugras. Blir sprøytt mest mot mjøldogg
og kirsebærfluge av sjukdomar og insekt. Blir brukt Extendday, Mylar, Daybright og Colour
up dukar i radene for betre avling. Brukt dryppvatning og/eller mikrospredarar til vatning,
evt. med spredar frostvern.
Mest interessant for norske tilhøve er kanskje sortane foredla frå Summerland i Canada, og
som i stor grad vert planta både i områda besøkt på turen og i Norge. I modningsrekkefølge
er sortane: Santina, Cristalina, Sonnet, Samba, Satin, Summit, Sandra Rose, Sunburst, Sam,
Sonata, Sylvia, Stardust, Skeena, Lapins, Sweetheart, Stacato, Sovereign og Sentennial. I
USA/Canada blir i stor grad nytta andre grunnstammer enn i Norge, men Gisela og Colt er
sams.
Målet for foredlinga er å fina ei stor fast morell, som er god, tidleg, har resistens mot
mjøldogg, sprekk lite, der stilken sit fast på, er tilnærma steinfri og som er sjølvfertil.
Sistnemde er eit toegga sverd: det gjev sikrare årleg avling, men også auka risiko for
oversetting. Det blir også sett på moreller med lausare stilk tilpassa maskinhausting og
industri. Samplanting av fleire sortar og bruk av bier for betre pollinering er vanleg.
Produksjon og marknad har både i USA og Canada siste tiår skifta fokus frå foredling av
maraschino (”pyntebær”), hermetisering og frossenvare til høgkvalitets produksjon for
konsum. Dei har ein stor innanlands marknad, men mykje går til eksport. Også økologisk
dyrking er stor. Til sistnemde blir ofte nytta kompost/kompostte. På turen vart også
diskutert litt næringstilførsel og bladgjødsling.
2
Pakkeria og filosofi kring hausting og mekanisering varierer veldig; nokre går for minimal
investering og stor grad av handarbeid, medan andre har teke steget over nesten til
fullmekaniserte fabrikkhallar. Storleik på gardar og pakkeri varierer også. GlobalGAP
sertifisering m.fl. er standard. Arbeidskraft er dyrt og ein ynskjer å forlenga sesongen.
Økonomiske betraktningar stod sentralt på turen. Målet er ikkje å minimera kostnader, men
å maksimera profitt. Sesongen 2009 var hard grunna store avlingar og låge prisar.
Rapporten er skriven i kronologisk rekkefølge, der sortar, plantesystem og kommentarar
m.v. står skildra under den forskaren/dyrkaren som har delt kunnskapen og erfaringen sin
med oss. Lesaren vil dermed også sjå at det ikkje alltid er einigheit om kva som er beste måte
å gjera ting på.
Eit utdanningsstipend frå NLR sentralt var med og sponsa turen.
USA
17.juni var ankomstdag og ”bli kjent” dag m.a. med eit besøk på vulkanen Mount St.Helen
for å høyra og sjå frå den dramatiske historia etter utbrotet der i 1980, og velkomstmiddag.
Første studiedag (18.juni) var i Dalles, Oregon.
Lynn Long frå Oregon State University gav oss eit
oversyn over morellproduksjonen i Oregon, feltforsøk og
tema som sortar, grunnstammer, plantesystem,
beskjæring m.m. Washington er størst på moreller i USA,
i tilegg er stor produksjon i Oregon og California; med
høvesvis 161.400 tonn, 68.760 tonn og 43.340 tonn. Ca
64% går no til konsum og mesteparten som går til
prosessindustri er utsortert vare. Lønssemda ligg i
storskala produksjon.
Arbeidsinnsats i hhv KGB, SL og VCL syst.
Lynn m.fl samanliknar ulike sortar med ”Bing” som referanse. Sortane er i modningsrekkefølge: Early Robin, Kiona, Tieton, SPC 136, Santina, Cristalina, Benton, Bing, Sandra
Rose, Sonata, Rainier, 0900 Zirat, Attika, Stardust, Cowiche, Selah, Laipins, Skeena, Regina,
Sunset Bing, Sweetheart, Staccato og Sovereign. Dei ser på bløming, fruktstorleik, fastheit,
syre, farge, produksjon, frostskade, sprekking m.v. Ein ynskjer sortar sterkare mot sprekking i
regn.

Ulike grunnstammer blir prøvd ut; Mazzard, MM14, Gisela 5, 6 og 7, Krymsk 5 og 6. Krymsk
grunnstammer er mindre produktive, krev mindre tynning og er billegare enn stammer med
foredlingsavgift. Ein ynskjer no helst låge tre; ”Pedestrian Orchards”, som lettar arbeid både
med stell og hausting ned mot det ½ i høve til tradisjonelle store tre. Det blir hevda at
plukkarar med stigar haustar kun halvparten av tonnasjen dei som plukkar frå bakken klarer
å hausta per dag. Ca 80% av det som blir planta nytt er no på dverggrunnstammer.
Også ulike plantesystem er sett på: KGB (King Green Bush), VCL (Vogel Central Leader) og SL
(Steep Leader). VCL har størst avling etter 4 år, KGB middels og SL minst. Fruktstorleiken er
litt mindre på VCL i høve dei andre to. Same forsøk men sett ut i frå også betydning av
grunnstamme, viser at G6 har klart høgast avling, MM14 nest best og Mazzard minst.
Storleik på frukta er tilnærma lik. Vitenskapsbaserte plantesystem som KGB, Vogel Spindel
og UFO (Upright Fruiting Offshot) gjer det lettare med eit einsarta system for stell og
hausting, samt opplæring av arbeidsfolk. Forsøk med Sweeatheart (etter 4 år) i høve til ulike
plantesystem viser at størst avling gjev VCL system på MM14 medan VCL på G6, KGB på
Mazzard og G6, samt SL på K5 gjev størst frukt. Også Regina og Bing er testa tilsvarande. VCL
plantesystemet er mykje meir arbeidskrevande (særskilt første åra etter planting) enn
høvesvis SL og KGB. Ser ein derimot på inntening i høve til plantesystem så kjem VCL
systemet stort sett best ut over heile linja, uavhengig av sort og grunnstamme.
KGB busksystem
UFO system planta i 45° vinkel
Forsøk med ”tupping” av skotspissar viser at tupping på sorten Skeena (på Mazzard) gjev
utslag i større frukter (ca + 2 mm) og mindre volum på trea (- 1/3 – ½).
Sortar for konsummarknaden aukar stadig, og frå dei første, tunge sortane som t.d. Bing,
Lapins, Sweetheart, Chelan, Tieton m.fl. ynskjer ein også grunna produksjonsproblem stadig
fleire nye sortar. Eit mål er å forlenga sesongen, minska risiko ved å spreia avling på fleire
sortar og tidspunkt, samt redusera sprekking m.v. Dette er også eit arbeidskraftspørsmål,
med tanke på arbeidstoppar og forlenging av sesongen. Det er viktig å velja rett sort på rett
grunnstamme. Erfaringa deira er at t.d. Sweetheart og Lapins veks dårleg og set for mykje
om kombinert med ei produktiv grunnstamme, som t.d. Gisela-serien (jfr. artikkel ”Sweet
Cherry Cultivars for the Fresh Market” av L.E.Long m.fl, PNW 604, Dec. 2007).

For eksport er fastheit viktig. Sweetheart er t.d. bra i så måte, men viser tendens til pitting.
Pitting blir definert som: “a storage deformity causing small indentations in the skin, which
often is caused by impact to the fruit” (L.E.Long m.fl., 2007). Eit godt norsk ord manglar.
Forbrukarane føretrekk mørke, store moreller. Dei ser på grønfargen på stilken for å avgjera
ferskheit. Smak er viktig og t.d. Sweetheart er ein av dei som scorar høgt.
Skjæring på produktive rotstokkar som Gisela 6 eller 12, må vera anleis enn på t.d. Mazzard.
På sterktveksande stammer er poenget å redusera avlingsmengde og halda treet i vigor.
Sistnemde er viktig fordi meir produktivt lauv og aukar fotosyntesen og gjev større moreller.
Undersøkingar har synt at ein treng 5 lauv per morell (dvs. minst 200cm² per frukt), dette
føresett at vatning og naudsynt næring er til stade. Skjæringa må fokuserast på 4 trinn:
•
•
•
•
Årlege tynningskutt for å fjerna hengande og svake skot, for å auka lysinnstrøyming
i treet. Desse greinene vil ellers gje for stor knytting og små moreller. Tidleg fjerning i
dvaleperioden best.
Kutting inn på tapp i kvileperioden, årleg frå og med andre år med avling av
betydning, for å redusera avling og å fornya greiner. Beste kvalitet moreller veks på
greiner yngre enn 5 år, dvs. at ca 20% av dei fruktbærande greinene bør fornyast
kvart år. For å få nok lys til bryting, må greiner lenger nede i treet skjærast inn på
lenger tapp enn naudsynt lenger opp i treet.
Tynningskutt gjennom forenkling av greiner, i kvileperioden årleg. Skjær til enkle,
slanke greiner særskilt i øvre del av treet og ved forgreining av sidergreiner.
Tupping av alle nye framtidige fruktbærande greiner, for å stimulera til greinvekst
(lauvproduksjon) og å redusera avling. Er sortsavhegig; Lapins og Sweetheart tupp ½
vekk, ellers 1/3. Om ein ikkje kuttar får ein store klasar berre på enden av skota.
(jfr. artikkel: ”Four Simple Steps to Pruning Cherry Trees on Gisela and Other Productive
Rootstocks”, av L.E.Long, PNW 592, Jan 2007).
Ein sommarskjær berre i toppen på treet, rett etter avhausting for å få saktare vekst. Resten
av skjæringa blir gjort på vinteren. Skjer smart, ikkje hardt! Om ein fryktar bakteriesjukdomar skjær ein om sommaren når det er tørt.
Av sortsomtalar kan nemnast:
Lapins: Tilrådd Mazzard grunnstamme. Sjølvbestøvande. Produktiv og set ofte ugunstig tette
klynger av frukter, vanskeleg å nå både med sprøyting og hausting. Difor viktig å tuppa alle
nye skot med 1/3 kvart år. Forsiktig handsaming under plukking og pakking reduserer pitting.
Må skjærast hardt og haustast lys mahogny. Moderat sprekking.
Skeena: Tilrådd på Mazzard, G6 eller G12, bør vera produktiv. Sjølvbestøvande. Opne tre
med stor, fast frukt. Modning samtidig som Lapins. NB! Ømtolig for høge temperaturar (over
5
37,8°), særskilt unge tre. Eit busk-system er difor kanskje å føretrekka framfor CL eller meir
opne system. Sprekk lett. Rapportert om svakt stilkfeste.
Sweetheart: Tilrådd på Mazzard. Sjølvbestøvande. Moderat storleik og fast med sterk, god
smak. Open og produktiv treform. Set for mykje dersom ikkje hard skjæring og og tupping av
alle nye skot kvart år. Pitting problem ved eksport til fjerne marknader. Viktig å hindra for
mykje knyting, vera påpasseleg med rett haustetid, samt forsiktig plukking og pakking. Utsett
for mjøldogg. Moderat sprekking.
Nye sortar er t.d. Kiona; ekselent smak, men er lys på farge. Benton; utkonkurerer Bing på
alle måtar og bra for sending, men modnar litt før Bing i ei prissensetiv tid. Cowiche; Høgt
innhald av både sukker og syre, med smak av kirsebær. Europearar og fuglar fell for denne!
Stor og flott. OBS v/problem med pitting etter hausting.
Selah: modnar som Lapins, veldig stor, fast og godt
smakande, men problem med at kjernen kan smuldra/
sprekka under eting. Sunset Bing; er som Bing, men mildare
på smak og med haustetid som Sweetheart. Early Robin;
lys-morell, liknar Rainier, men er tidlegare. Er stor og sprekk
mindre. Stardust; ei sein lys-morell, men mindre søt enn
Cowiche
Rainier.
Dyrkar Bob supplerer Long: Hausteprestasjon er ca 400 kg/dag/pers. Ein plukkar med stilk og
i bøtter, og betalar per bøtte. Har sporing kun frå felt. Går maks 20 min frå plukking og til
pakkeri, ellers blir mobil hydrokjøl brukt. Produksjonskostnad per acre er 1500$ +
haustekostnad. Brukar like stor kostnad på skjæring og sprøyting; ca 400 $/acre for kvar. Er
mykje detaljskjæring. Har 12 sprøyter og 18 folk operative. Blir sprøytt mykje mot mjøldogg
og insekt + Nitrogen-næring. 250-300 plukkarar blir husa i 7-8 veker.
Me besøkte Orchard View Farm og Rainer pakkeriet, ei 4.generasjons familieeigd bedrift
som har teke steget frå tidlegare tradisjonell produksjon for foredling av moreller og til
konsum. Volumet er no 10.000 tonn produsert på 2000 acre. 60% av pakka vare er frå eigen
produksjon, dei leigepakkar i tillegg. Ca 150 kontainerar à 160-170 kg går gjennom systemet
per time; med opp til 200 tonn moreller per skift som varer i 10-12 timar, der 130-140
personar er i sving. Minimumsløn er 15$/time (18$ for plukking).
Dei har lisens på ”View fresh” teknologien, som gjer det mogeleg for morellene å halda på
friskheit og smak i over 35 dagar etter pakking. Dette gjer det mulig med eksport over lange
avstandar og til land som Taiwan, UK og potensielt Australia. Sortane deira er Bing, Chelan,
Gibraltar, Lapin, Rainier, Regina og Sweetheart. Dei har 3 pakkelinjer. Det er 80 fast tilsette i
bedriften og med tillegg av 700 sesongarbeidarar for hausting. Produserer mest for eksport
pga tapar i konkurransen med billige tyrkiske moreller på innanlandsmarknaden. Kina er ny
betalingsvilleg marknad med stort potensiale.

For å vera leveringsdyktige i lengst mulig tid, har dei hagane fordelt på fleire stader i Oregon
med ulike h.o.h. Dei nyplantar ca 50 acre kvart år og held dermed levetida på trea under 25
år, og dermed i mest produktiv alder. Unge tre produserer generelt større og fastare bær,
samt større volum. Dei er også enklare å beskjæra. Tettare planting blir no praktisert. Valg av
grunnstammer er ut i frå når ein ynskjer modning, for å få store, faste bær, for effektiv og
trygg hausting og lettare plantevern (sprøyting). Handplukka moreller blir hydrokjølt i hagen,
før sortering og pakking på lager. Pakkeriet er Nature Choice, GlobalGAP og Food Alliance
sertifisert. Ozon vatnbehandling blir frukt for å minska bruk av klor i konsumpakkinga.
Hagevandring 1: Multiple Leader-tre, med Chelan
moreller. Nyttar refleksjonsduk (”sølvfolie”), som varer
berre i 2 år, men er billegare enn den tradisjonelle kvite.
ML-tre.
Hagevandring 2: Steep Leader-tre, med Bing moreller.
Tuppar alle greiner kvart år pga lengde og nytilvekst. Har
ulike sortar og grunnstammer. Krymsk5: spreier frukta utover. Krymsk6 har mindre frukt og
treng mykje skjæring. Gisela12 har mindre frukt enn Krymsk5 (og Colt). Krymsk6 er bra for
sjølvfertile sortar. Å tynna er for dyrt. Hadde for stor produksjon i fjor. Endra dermed
skjærepraksis i år; fjernar no 2-3 store greier uavhengig av plassering i tre, ingen skorne inn
på tapp. (Lynn Long skeptisk: skjær smart, ikkje hardt!).
Hagevandring 3: Prøvefelt med 60 ulike seleksjonar frå heile verda. Alle blir testa mot Bing
som referanse.
Hagevandring 4: 90 acre m morell. Tettplanting bevisst val pga
lågare arbeidskostnad, har no halv arbeidsstokk mot tidlegare. KGB
system. KGB (= King Green Bush) ca 1500 tre/haa, mot spindel ca
1750/ haa. Sortar er: Bing, Kordia, Regina, Sweetheart, Skeena m.fl.
Har gjort ein del tabbar som han har lært av; t.d. G5 passar ikkje
her, KGB passar ikkje alle sortar. Kordia på G6 går ikkje, må bruka
G12 el Krymsk. Regina på G6 er +/-, G12 er meir viril og betre og
best som spindel. Har stor tru på Krymsk grunnstamme pga er vinterherdig og ”oppfører”
seg etter hard skjæring. Regina kan ha hengande greiner pga er mindre produktiv. Regina og
Kordia er best på Vogelsystem. KGB systemet passar bra på Skeena pga blir ikkje så lysopent
og morella ikkje så rynkete. Skeena og Lapins har lett for
å ha ”søppelfrukt” atthengande på treet, og som ikkje fell
av, og får dermed dårlegare pakkeresultat om ikkje
tupping av greiner. Har pollentre i forhold 1:5 og 5-7
bikuber per haa.
KGB blir toppa på 1, 20 pga bruk av ugrasmiddel, og vil
unngå å få det på avling og greiner. Slepp så ut greinene

til 60 cm, før kutting tilbake til 10 cm. Vil ha ut 20 greiner på svake grunnstammer.
Stubbekuttar 2-3 største greinene per tre/år. Fjernar lateralar som skuggar og toppar på ca
2,5 m. Behandlar alle trea i rekka likt. Avstand 2 x 4 er ok.
Ved å stadig fornya ca 20% blir treet passe stort.Nyttar både mikrospredarar og
dryppvatning; med dobbel slange. Brukar spredarar for å halda graset grønt i radene og som
erosjons- og varmekontroll. Nyttar ATV-4hjuling til sprøyting. Vinterskjer eit tre på 45 sek
med Felco battrerisaks. Alle greiner går tilbake til jorda. Skjering tilbake til 2,5 m høgde etter
blomstring, gjer til at energien går tilbake og treet veks sakte.
Tykkjer det er eit problem at dyrkarane grunna marknad og økonomien i dyrkinga bevegar
seg raskare enn forskinga. Han har lært mykje gjennom studieturar og reising.
Hagevandring 5: Nyttar ei maskin til å ha på plast. I
dekka felt er i utgongspunktet store Rainier tre
planta i 2005, som toppen er kutta av. Nyttar
dobbelt wire og struktur utvikla i Australia der det
er mykje vind, med tanke på takdekke. Kostnad er
25.000$/acre, men det skal betala seg. Ventilar i
plasten gjer at temperatur i felt ikkje hevar seg. Har
Sweetheart på G6, hard topping gjer at ein kan
kontollera avling til tross for ein ellers håplaus
kombinasjon. Er betre på Mahaleb grunnstamme. Maks høgd på grunnstamma er 60 cm, får
ellers for mykje greiner. Krymps grunnstammer er betre enn andre stammer med omsyn til
bakteriekreft. Haustekapasitet med stige var 500 kg/dag, utan stige 800 kg/dag. Erfaring med
KGB er at ein må kutta alle skota for å forma vasen på ein gong, nokre blir ellers for sterke.
Neste år to kutt per grein før solsnu, best resultat ved å behalda berre to greiner. Lateralar
fjernast rett etter hausting, men let dei ytterste bli for fotosyntesen si skuld.
Hagevandring 6: Greg Johanson. Forsøksfelt med 3 sortar fordelt på 5 grunnstammer og 3
skjæringssystem: Bing, Regina og Sweetheart på Mazzard, G6, K5, K6, MM14 og med
plantesystema VCL, KGB og SL. Målet er å kunna rettleia best muleg! VCL gjev størst avling,
storleik er lik uansett system, men ein reknar med at dette vil jamna seg ut over tid. Planting
i system er for å rasjonalisera arbeid og unngå feil, for arbeidskraft er dyrt. UFO er enno meir
struktur enn KGB. Er to strategiar: satsing på pedestrian orchards/låge tre eller moreller som
sit laust på stilken til industri/maskinhausting. Låge felt aukar haustekapasitet frå 40 til 70
kg/time. Plukking blir betalt per bøtte, skjæring per time. Skal sleppa tynna ved rett skjæring.
VCL bør bindast ned 60°, store greiner i toppen går ut, stubbar/tuppar og tek vekk svake
greiner nederst. VCL er like enkelt som KGB!

Dag to med fag(19.juni) var i Hood River og Dalles, Oregon.
Historien til fruktdyrkinga i nord-vest er 142 år gamal. Staten Washigton er i dag leiande på
eple i USA, med åreg hausting av 70 millionar tre. Staten produserer også mykje moreller,
fersken, pære og plommer.
Mid Columbia Agricultural Research Station vart besøkt.
Dr. Anita Azarenko og Todd Einhorn føreleste og viste oss rundt i felt. Anita snakka om
jordarbeiding, næring og optimalisering av natuleg vekst. Tilførsel av organisk materiale
(kompost) til jorda kan redusera vassforbruket med 40%. Det er i motsetning til i eple ingen
problem ved å slå graset i rekkene og la det ligga som ekstra Nitrogengjødsel i moreller. Er
kritisk til kompostte. Tunelldyrking imponerer; modnar 10 dagar tidlegare og har store bær.
Likar ikkje Giselastammer grunna psudomonas. Todd gjer forsøk med ulike sortar for å finna
beste haustevindauga. Ser på fargeutviklinga. Ei avling på 7-8 tonn/acre er ideelt. Tynning
ved full blomst påverkar ikkje celledelinga og er best. Vatning og vasskontroll er viktig.
Vatnar kun 1 gong per veke.
Etter lunsj snakka Mike Omeg om presisjonssprøyting teknikkar, vèrstasjonar for varsling av
sjukdom, skadedyrkontroll m.m. Mike er 5.generasjons bonde, han har 200 haa moreller.
Garden ligg 300 m.o.h. Nyttar borevatn. Har mykje problem med sjukdom og sprøyter mykje.
Sprøyter t.d. kvar 14 dag mot mjøldogg, inkludert
næring. Reknar 25 $/time i sprøytekostnad for
mann + utstyr. Av insekt er kirsebærfluga
hovudproblem. Blir sprøytt mot denne kvar 7-10
dag frå lufta. Nyttar ellers lågvolumsspreiarar,
som treng mindre sprøytemiddel og er meir
effektive. Kostar 28.000$, men erstattar to
vanlege sprøyter. Har både med høgt og lågt tårn
for ulike trehøgder. Merke er ”Accutec” (USA).
Lågvolumspreiar.
Den er datastyrt innanfrå traktoren.
Sett på Lapins på Mahaleb grunnstamme, der han har tre slangar med mikrospredarar per
rekke og eksperiment med røyr ned i jorda for vassforsøk. Har eigen vèrstasjon i felt som
måler temperatur, fuktigheit, vind, regn, lauvfukt,
jordfukt m.m. Informsjon blir sendt produsenten, også
gjennom alarmvarsling per sms. Ved å nytta
simuleringsmodellar for skadedyr og sjukdom, kan ein
av og til sleppa sprøyting eller måtta sprøyta ekstra – alt
etter varsel. Nyttar også vatningsprogram som
kalkulerer ut i frå alle data. Pris for stasjonen er 3000$,
skatt på avling dekkar resten av kostnaden.
Verstasjonen i felt.

Er planta villblomstrar som for å tiltrekka pollinatorar. Humler er betre enn bier, pga er ikkje
så vèravhengige. Har pollentre i forholdet 1:4. Fuglekassar for ugler mot gnagarar. Dekkar
delvis i trerekkene med strå av AlfaAlfa mot ugras, ellers blir brukt Roundup + Matrix brukt.
Kvit latexmåling nede på trestammene mot pseudomonas, vinterskade og solbrenning.
Målinga trur han også hindrar ugrasmiddel frå å trekka inn i treet.
Ein trestruktur for framtida er viktig! Sjølv om dette evt. gjev mindre avling i starten.
Sweetheart er t.d. vanskeleg å driva som SL-tre pga må tvingast ned. Bør unngå at trea blir
eldre enn 25 år. Eit tre kostar 17$ i innkjøp for planting. Arbeidskraft er dyrt! Betalar gjerne
litt ekstra for å få beste folka; 8,70$/time er minstelønn i USA/Canada. Ikkje fokus på å
minimera kostnader, men å maksimera profitt! Kostnad på 5600$/acre (der beskjæring
utgjer mest) + 59,5¢/kg for plukking.
Hagevandring med Timothy Dahle om plantesystem og økologisk/konvensjonell planting.
Hage 1: Starta med konsummoreller i 1992. Har lært frå IP-produksjon. Hagen blei tidlegare
driven økologisk og er GAP sertifisert. Har uglehus, fuglekassar m.m. Planta både på mypex
og flis med Benton på Maxima14 grunnstamme. Pedestrian Orchards gjer at ein kan plukka
50% raskare enn i store tre. Har plantingar i ulike h.o.h, og 45 dagars sesong frå lågt til høgt.
Nok lys til trea er faktor nummer 1. Flis i trerekka virka ikkje godt nok mot ugras, så har lagt
tilbake til konvensjonelt. Var også ei utfordring å få tilført nok Nitrogen i økologisk. Han
tapte pengar i høve til konvensjonell drift. Meiner at dryppvatning reduserer ugraset til 1/3.
Har ikkje gitt opp økologisk, og prøver på nytt utan sikkert å vita om han oppnår meirpris.
Fryktar også kirsebærfluga. Har laga seg ei felle per acre med vin (eddik). Fellene skal virka
mot 80%. Har også Spinosad middelet. Kalde vintrar er positivt mot fluga. Ny planting er eit
3-rekkers system med mypex mellom trerekkene. Står att å sjå om dette er bra eller dårleg.
Hage 2: Neste hage er eit y-greinsystem, der ei grein får veksa opp. Er kalla ”The Dalles
system”. G12 og Maxima14 er favorittgrunnstammer til Bingmoreller. 5.års avling var
7t/acre. Ideelt med stor frukt. Bing har lagringsevne 28 dagar i handelen. Har også Benton
moreller på Mazzard grunnstamme, og på mypex duk.
Benton må bøyast, men gjev dobbel inntening i høve
Bing pga større avling, store bær, er meir regnfast,
”ships well” og er god. Er sjølvpollinerande, men
vanskeleg å få i bæring. Har ein del økologisk Regina
på G5, men kombinasjonen er dårleg. SL-system og på
Extension duk. Regnia er ellers fine i handelen og sterk
mot mjøldogg. Prøver å stoppa nedadgåande
produksjon med Pomelon.
Benton.
Køyrt Historic Highway ;”the King of Roads”, frå Dalles til Mosier tilbake til hotellet. Ei teknisk
ingeniør bragd som no er ein turistattraksjon og populært utfartsområde.

20.juni var søndag og fri, m.a. med farsdagsfeiring, besøk på Bonneville Dam (vasskraft)
Multnomah Falls (2.største fossefall i USA) og elvecruise på Columbia River.
Tredje fagdag (21.juni) gjekk til Pasco og Prosser, i Washington.
Besøkt Sagemoor Farms, grunnlagt i 1968. Har totalt 93
ha med moreller. Kent Waliser tok i mot og synte oss
store, gamle ”dinosaur” tre planta i 1961-69 med
innattplanting i 1985, og som framleis er produktive. Er
Bing moreller på Mazzard grunnstamme i avstand 6 x 6
m, med Van som pollinator i forholdet 1:9 (Van blir kun
nytta som pollensort pga er for mjuk, ellers Skeena ved
nyplanting pga er store). Avling er 6-8 t/acre.
Spredarane er på lange røyr der ein flytter spredarhovuda opp eller ned avhengig av om ein ynskjer vatning eller frostvern. Skjær med lift og
motorsag og brukar ca 40 t/ha. Utfordringa er fornying og å få nyvekst. Såg også
middelsstore tre av sortane Royal Rainier og Early Robin planta i 2006 på Maxima 14 med
avstand 4,8 x 3 m, og meir moderne plantingar med små tre der ein haustar frå bakken.
Dinosaur tre med spredarvatning.
Nyttar 3,5 bikuber/ha i tillegg til pollensortar. Systemet er Steep Leader, med to opprette
stammer. Verken regntak, haglnett eller fysisk vern mot fuglar. Har fugleskremsel gjennom
høgtalarar og lyd + falsk falk, som også virkar også over tid. Gjødslar med N, + Zn og Bor vår
og haust. Forventa avling ca 11,5 t/acre. Pakkeresultat ca 80%. Beskjær vinterstid. R.Rainier
blir handtynna på kart og fruktstadiet; gjennom å ”raka” vekk 1/3. Nyttar Gibbelin x 1 for
farge mm. Dryppvatning med doble slangar. Brukar helikopter til opptørking av trea for å
hindra sprekking. Sprøyter med ATV-4hjular. Brukar Spinosad middel mot kirsebærfluge.
Plukkekapasitet 180-400 kg/dag avhengig av sort. Timelønn i R.Rainier og akkord i Bing/Van.
Kontainer transport av Bing/Van, ellers i haustekass. Felta plukka over 2-3 gonger. Sorterer i
hagen og forkjøling på pakkeri. Forventa pris i 2010 er 4.75$ for R.R og 2.5$ for B/V per kg,
for storleikar 25+. Arbeid og stell i felta kostar ca 1200$/acre + haustekostnad ved 6 t
avling/acre = ca 5000$/acre. I 2010 var avlinga 9t/acre i gjennomsnitt og profitten ca 2000$
netto. Sel til 5 pakkeri for å auka profitt og spreia risikoen.
Haustegjengen klar for eit nytt felt.

Transport til lager/pakkeri.
Stopp 2: Benton på G6, planta i 1980, SL-tre, 6 x 6 m. Avling 6-9 t/acre/år. Nyare felt er SLtre, 1 og 2 stammers og tettare planting. Småtre er lette å plukka. Full avling etter 5 år. G6
må ha oppstøtting. Fjernar alle skot som vender inn i treet.
Stopp 3: Mazzard rotstokk og dryppvatning. NB: Trur at det med dryppvatning blir lenger
mellom morellklasane enn ved bruk av spredarar.
Stopp 4:Ny sort Cowiche på G6. Syrleg kirsebær smak og store hjarteforma. Dryppvatning.
Fugleutsett. Sorten Chelan må ein venta med å hausta til vekst også på ”kortsida”.
Stopp 5: Regina på G5 og G12. Dryppvatning med drypp med ca 75 cm avstand. Stor avling
og masse nyvekst på G12 (20% større tre). Sprekk ikkje, blir seldt på lokal marknad.
Etter lunsj besøkte me ein forsøksstasjon der Dr. Matthew Whiting foreleste for oss om
bladmengde kontra avling, frukt str og kvalitet, tynning og UFO-systemet. UFO-systemet
fyller trerekka med utgongspunkt i halve tretalet, og reduserer kostnader. Utgongspunktet
var Dr. Greg Lang sine forsøk med eit tre splitta i to horisontale stammer som ein tok opp
skot i frå. Dr. Whiting tok dette eit steg vidare gjennom å planta mortreet i ein vinkel på 45°
for så å ta opp inntil 12 opprette skot frå dette. 2-3 av hovudskota blir fjerna for fornying
kvart år. Berre stamma er permanent. Gisela rotstamme blir brukt for å få rask bæring og
halda trea små.
Sett Selah moreller på G6 i eit 4-strengssystem;
3,3 x 2 m avstand. (3,5 m mellom rekkene er ca
80% av trehøgden). Nytta Extendday duk.
Utgongspunktet er pisker (à 10-12$/stk) planta
i vinkel på 45°, fordi vertikal ved er kjent for å
gje lågare blomstertettheit. Let piskene veksa i
2 mnd for å bryta meir, før ein legg ein dei
horisontalt, kuttar ikkje toppen. Vil så ha nye
skot til å bryta rett opp og toppar inn på 20-25
cm tapp for ny bryting på mest dominerande.
Det er 2 reglar for skjæring: 1) tillet ingen horisontal vekst av nye skot 2) vil ha nye skot til å
bryta rett opp. Alt etter 2 år får ein avling; i forsøka her 2 t/haa. 3 år: 4 t/acre (= 10 t/haa). 4
år: 7 t/acre (= 17-18 t/haa) og full avling. Maksimal lystilgong er viktig, både gjennom
skjæring og tynning, men NB! all skjæringa gjer at ein må vera påpasseleg mot sjukdomar
som ”brown rot” og bakteriekreft, som kjem inn gjennom sår. Ved tunnelldyrking treng ein
sprøyta mindre.
Er gjennom sortsforsøk på leit etter ein morellsort som er tidleg, stor, mjøldoggresistent,
sjølvfertil, fast, god og ”steinfri” dvs. løsnar lett frå steinen. ”Stilkfriemoreller” til
maskinhausting er også aktuelt. Prøver m.a. ut Titan på G12 og G5 i V-system for maskiner.
Plantar 5000 stilklingar i år, der 5% blir prøvd vidare. Til slutt sit ein ofte att med berre 2-3

som går vidare i prøving. Ting tek tid, sjølv med eit ”Fast Track Approach”, som ellers ville ha
teke 15-20 år.
Bonner og Darwin tynnar framfor UFO-tre.
Sjølvgåande haustemaskin.
Har kjøpt inn ei enorm, knallraud haustemaskin for moreller. Maskina er sjølvgåande og kan
fjernstyrast . Den høver bra til UFO. Sidan 2008 er også prøvd ut fuglenett i moreller. Dei har
prøvd ut Darwin tynnar i moreller, men er misfornøgd med denne. Truleg også fordi
systemet ikkje er/var tilpassa maskina. M.a. fanga trådane på Darwin maskina toppane som
ikkje var fastbundne på tettplantingar i morell, og ”skava” nærast av blader og delvis bark.
Konsekvensen vart lange, nakne greiparti utan fotosyntese og med opne sår.
Gwen Hoheisel og Karen Lewis demonstrerte sprøyteutstyr, m.a. ATV-4hjuling med skjerma
sprøyting og viste korleis trevolum og fart virka inn. ATV’en dei brukar er ein elektrisk Honda,
4w kjøpt hjå ”Barefoot motors” i Oregon.
Elektrisk er dobbelt så dyrt som vanleg motor,
men gjer det muleg t.d. med sensorar i forsøk.
Dei er veldig stillegåande og kan utstyrast med
GPS og cruise-kontroll for å halda sakte, jevn
fart. Kan vera problem med batterikapasiteten
om det er kaldt. Me fekk demonstrert korleis
”Weedseker”en som er sidemontert på ATV’en
kan skilja mellom grøn og brunundervegetasjon, og såleis kun sprøyter der det
trengst. På den måten kan ein spara mykje ugrasmiddel og kan tena inn att prisen på kr
5000$. I forsøk reduserte dei plantevernmiddelmengda frå 2,5 l til 1,8 l. Nyttar 1%
Roundupblanding mot ugras. Kan montera dobbelsidig Weedseker på ATV’en. Dei testar
også ut mindre plukke-plattformar enn dei tradisjonelle, som er sjølvgåande ut i frå
laserpresisjon eller alternativt ut i frå kontakt med trerekka.
På tampen av dagen vart årets ”Sweet cherry king 2010” Rick Derrey besøkt. I tillegg til å
drifta 3 morellhagar i USA har han også ein i Chile. Har 23 acre med moreller og har oppnådd
enorme avlingar; 20t/acre. Systemet er 3-ledar SL; dvs. at han slepper opp to stammer mot

eine midtgongen og ei mot den andre, og så omvendt på neste
rekke for å fylla ut plassen best mogeleg. Skjer kun vinterstid.
Tuppar sjølvfertile om vinteren for å unngå greiner som tynger
ned og tynnar ved ertestorleik på karten; enten med svovel, olje
eller for hand. Tuppar ikkje på Regina, men skjer alle store
greiener vekk frå hovudstamma. Dryppvatning med
mikrospredarar + spredarar for frostvatning. Har 7 bikuber/ ha til
pollinering.
Sett Regina (Sylvia pollensort; 1:3 ), Stacatto (eigenpollinert) og Sweetheart (eigenpollinert);
alle på Mazzard rotstamme i avstand 4,9 x 3 m. I Regina (planta 2001) er forventa 11 t/acre i
år, i Sweetheart (2002) 20 tonn og Stacato (2002) 20 tonn. Pakkeresultat varierer mellom år
og frå 86-94%, etter grovsortering i hagen først. Vintertskjær med motorsag og store kutt;
kombinert med handsag for tupping og uttak. Tynnar kart i Sweetheart og Stacato kjemisk. I
to sistnemde sortar skjer han vekk 1/3 av årsvekst. Plukkekapasitet ca 280kg/dag for alle
sortar. Har 16 plukkarar per blokk/oppsynsmann. Betalar per bøtte. Kjølebil + forkjøling og
pakking på lager. Plukkar alle sortar 1 gong. Nyttar vanlegvis Gibbelin på alle.
Kommentert litt andre sortar: Titan treng kjøling i felt.
Selah dett lett av; ideell for maskinhausting? Lapins må
plukkast forsiktig. Ny sort kalla Sandra Rose er interessant;
den er svært god og stor. Planta på Mazzard: 3 x 5, men bør
på G6 (med støtte) eller G12. Sandra Rose sprekk ikkje her.
Sweetheart gjev mykje avling på Maszzard, eit alternativ er
G12 for å unngå for mykje avling, men Giselagrunnstammer kostar 3$. Skeena går ut pga for opprett vekst; er god men må bindast ned
ved å knipsa strenger til bakken. Beskjær for mjøldogg om sommaren. Sylvia er god. Regina
er utsett for gummiflod.
Kikka også litt på eple og fekk smaka det nye JAZZ-eplet, som er klubbsort.
Fjerde fagdag (22.juni) besøkte reiste me i Yakima, Vantage, Quincy and Wenatchee,
Washington.
Første besøk var plantasjen til Ines og Mark Hanrahan, for
å læra om UFO system og forsøk med sprekking. Har ulike
sortar, både små tre på UFO og store tre med 3
midtstammer og open vase. Gibbar alt. Nøkkeltanken
hans er: ta alt treet vil gje deg! Fornying viktig, kuttar og
tek vekk alle sidegreiner. Vil ha sterke, tjukke greiner
liggande i botn og opprett vekst. Hadde 1800$/acre i
forteneste i 2010, mange sleit dette året og hadde raude tal.

Brukar høge stolpar til oppstøtting i hagen, også for å kunna bruka nett mot fugl og regntak.
Alt kostar. Nyttar ”antisprekk-middel”; kalsiumnitrat ved regn, RainGard etc. NB: ein risikerer
å missa blada ved enkelte middel, t.d. på Lapins. Har hatt problem med at ein del tre av
Rainier variantar har døydd ut.
Praktiserer UFO-system, men på rett stamme. Systemet er som KGB på streng. Toppar ved
neste bløming, 60 cm over strengen og tek vekk alle sidegreiner. Dersom ein plantar pisk bør
denne plantast på 45°, men om ein brukar greina tre bør desse plantast på 90°. Ved denne
typen UFO system blir toppen fjerna ved planting og ei grein teken ut horisontalt til kvar
side. Ved tidleg skjering/topping må ein behalda apikaldominans i sidegreinene. Topping av
midtstamma må difor skje under der sidegreinene kjem ut, for å få vekst i sistnemde.
Sidegreinene ein legg horisontalt skal ikkje toppast. Om opprette skot frå dei liggande
greinene blir for store og sterke, toppar ein desse ned, og bind opp/ned alt etter veksten.
Rettstamma UFO system.
Midtstamma må toppast under sidegreinene.
Har brukt Darwintynnar i kvileperioden, utan særleg suksess. Avventar ei ny handholden
maskin som er under utvikling. Rainier på G5, gav 10 t/acre i 2010. Brukte ”Colour up”
(sølvfolie) som er mykje billegare enn Extendday, kostar høvesvis 100$/acre og 2200$/acre.
Har mikrospredarar med to tre i mellom kvar. Prøver no ut steep-V plantesystem grunna
betre lystilgong. Har også Cowiche moreller; den er litt sur og sprekk, og der UFO ikkje er
beste system pga litt hengande vekst. Om stammene
på Kiona blir for tjukke, blir blomemengde redusert.
Av Rainier på G5 går alt til Japan. Steller dette feltet
som om det er gull; har sølvfolie og plukkar vekk lauv
for å få nok lys og farge. Vil oppnå 23 i brix. Dette er 2leaders plantesystem der ein tynnar vekk ca 1/3. Japan
er ein særs betalingsvilleg marknad. Dei annonserar
også kven som har dyrka og marknadsfører såleis
dyrkaren.
Rainier moreller for Japan.

Deretter vart Auvil Fruit Compani (grunnlagt 1928) ved Del Feigel besøkt. Kompaniet sin
visjon er å levera frukt av superb kvalitet og dei har hatt suksess med å finna hol i
marknaden dei har kunna fylla; t.d. som å vera dei første til å tilby grøne Granny Smith epler
i ein marknad ellers dominert av raude epler. Kompaniet har vore pionærar på t.d. å nytta
gras mellom trerekkene, bruk av vindskjerming, planting på M26, doble rekker og første
komersielle produksjon av Auvil Early Fuji. Dei var også dei første som marknadsførte Rainier
moreller med suksess. No nyttar dei sin eigen ”Gee Whiz” label. For arbeidet sitt er dei tildelt
høgaste æresmedaje i Washington. Tema på hagevandringar var tettplanting, rask etablering
av varig canopy/trekrune- plantesystem med V-form, forsøkspartnerar, grunnstammeforsøk
(Gisela, Mazzard), dekking m.a. mot fugl og sortar.
Garden har 25 acre med moreller dekka av
fuglenot. Nota kostar 1200 $ i innkjøp, 1000 $ i
oppsett og 700$/år i vedlikehald per acre. Den
varer i 5 år og toler ikkje snø. Forankring er viktig!
Sortane er: Bing (”the King”; 10 acre), Sonata,
Santana, Krystalina og Titan. Plantar 2 rekker av
kvar sort grunna pollinering. Planta i V-system med
oppstøtting og 6 tverrstrenger, trea planta i
siksaksystem og med greiner langs kvar streng, der
ein tvingar greinene opp til strengene og ikkje ned. Det er ca 60 cm mellom strengene.
Brukar høgthengande slangar til mikrosprinklarar og mypex. Dyrkaren nyttar same system på
epler, men med 8 strenger med litt kortare avstand mellom. Også sett på nyplanting av eple i
V-system, med pollentre ståande i midten av trerekkene.
Dei mørke morellene blir plukka over 3 gonger og etter farge. 1.plukking er t.d. kun øverste 3
strenger, for å få maks sukkerinnhald. Dei sorterer morellene ved plukking og skiller stilkane,
for dei manglar maskin til sistnemde. Nyttar stigar til plukking; betalar 15-18$/time og
haustar 80 kg/timen (dvs 4,5 bøtter). Plukkar 5 timars dag for å unngå varmen. Plattformar
blir ikkje nytta til plukking. Er billegare å sortera morellene i hagen enn på pakkeriet.

Alt blir hausta og transportert i bøtter. Blir
hydrokjølt innan 1 time . Avling var 5 tonn/acre 3.
år og 13 t/acre 4. år. Tynnar i blomstringa; dette
kostar ca 1000-1500$/acre. Ideell avling er 12-13
t/acre. Varig canopy med v-form er eit bra
plantesystem som gjev maks lys og avling. Er viktig
å halda toppane opne og sommarskjer difor for å få
vekk greiner mellom strengene. Arbeidskostnaden
aukar med 30% pga at ein må jobba frå plattform.
Brukar sprøyter på traktorane + helikopter til å tørka opp morellene ved regn. Har 15
sprøyter og kvar traktor dekkar eit 6 eit rekkers felt. Når det regnar køyrer ein kontinuerleg,
og/eller flyr dag og natt. 2010 har vore ekstremt i så måte og ein har måtta ut med
helikopter 26 gonger! 6 gonger berre i løpet av ein dag! Ein er difor byrja å undersøka kring
regntak, men må ha nett og nok lys.
Til sist denne dagen vart familiebedriften Columbia Basin planteoppal, med over 40 års
erfaring vitja og guida rundt i ved Dena Perleberg. Fordel og tryggleik med dei er at dei
sjølve er fruktdyrkarar og dermed også på konstant leit etter nye muligheiter og for å gjera
ting best mogeleg. Dei produserer 500.000 tre per år. Produserer på friland ved å nytta
vatningsveiter. Dei gjødselvatnar også via kanalane. Kjøper grunnstammer og okkulerer/
podar for sal på kontrakt. Sel nesten berre pisker à 10-11$/stk. Det meste blir gjort manuelt
og for hand. Lagrar plantene inne gjennom vinteren. Dei produserte før Skeena og
Sweetheart på Mazzard, no mest Early Robin på G6 eller G12. Gisela må støttast.
Ei omfattande bruk av vatningskanalar.
Og ca 500.000 planter å halda styr på.
Me rakk også innom eit besøk på Big R butikken, for orientering, omvisning og litt shopping.
Dette liknar på våre FK butikkar, men er enno større og meir omfattande i vareutvalg.

Femte fagdag (23.juni) besøkte me Wenatchee og Washington State University og trefrukt
forsøks- og utstillingssenter.
Wenatchee er kjend som ”The Apple Capital of the World” med eksport til heile verda og
som ”The powerbelt of the Great Northwest” grunna alle vasskraftutbygginga tilknytt
Columbia River. Fruktproduksjonen danna lenge ryggraden for regionen og er framleis viktig
saman med turisme og industri. Mange årlege begivenheiter er knytta til frukt; t.d. ”Eple
Blomst Festivalen” i april/mai. Klimaet er tørt her i regnskuggen av Cascade Mountains, noko
som gjer vatning naudsynt. I området er 180.000 acre med eple, 25.000 med pære, 34.000
moreller, 5.000 andre bær og 28.000 med vindruer. Totalt 244.000 acre med frukt er fordelt
på 3.500 bruk. Delstaten har eit uttall av fruktorganisasjonar, retta både mot dyrking,
foredling, eksport/import, koordinering av produksjon og tal, arbeidskraft- spørsmål,
marknadsføring m.v. Produksjon og marknad for moreller har også her skifta fokus frå
foredling til høgkvalitets produksjon for konsum. Enorme mengder moreller blir forhandla,
fordelt med ca 9/10 produsert i California og resten i Washington. Normalt utgjer Bing
største andel i begge statar, men sortane og pakkeresultata ellers er litt ulikt. I Washington
er hovudsortane: Bing, Chelan, Lapins, Rainier, Skeena og Sweetheart m.fl. I California er dei:
Bing, Brooks, Coral, Garnet, Rainier, Tulare m.fl. I 2010 gjekk 31% til eksport i Washington og
21% i California. Innanlandsmarknaden er difor stor.
Forsøksgarden:
Første foredrag ved Timothy J. Smith om korleis minimera insekt og sopproblem, frå måling
til kjemikaliar. Regnet kjem her vinterstid og Columbia River gjev rikeleg vatn. Berre ca 1% av
plantingane er på nye system, resterande er store tre, planta 6 x 7 m på Mazzard, som er
kostbare å hausta. Bakteriekreft er problem; bør unngå skjæring og nedbinding i fuktig vèr.
Morelltre blir sjeldan gamle. Er problem med ulike sjukdomar og Mjøldogg er den det blir
sprøytt mest mot. Er også problem med mange insekt og mineralolje utgjer 95% av sprøyteprogrammet mot insekt. Kirsebærfluge er ein karanteneart mellom Canada og California. Blir
brukt Spinosad mot vaksne insekt av denne, men dette øydelegg biokontroll. Fellefangst gjev
ikkje noko rett bilete. OBS på at frukter som heng att etter hausting kan bli infisert. Middelet
CF-120 er også tillatt i økologisk, dette er effektivt og vaskast av i regn. Det blir ”skvetta” på
frå ATV-4hjuling og ein sprøyter 1 x per veke. Info er tilgjengeleg på web.
Dr. Ute Chambers fortalte om ”Decision Aid System”. Dette er eit online bestemmelsesverktøy for når ein skal sprøyta og med kva; jfr. http://entomology.tfrec.wsu.edu/das frå
2007. Dette byggjer på IP-metoden og inneheld info om både økologisk og konvensjonelt. Er
basert på vèrdata og oppdaterte insekts-/sjukdoms-/ugras-modellar sett i system. Dyrkar
nyttar sin næraste vèrstasjon. Veldig mykje nyttig informasjon er gratis tilgjengeleg på nett!
Dr. Nadine Lehrer snakka om sprøyteovergongsprosjekt etter at Gusation er vekk. Brukar no
feromon + feller og nye metodar kjem. Har laga ei handbok på nett: IPM/MIP – produksjon.
Også spansk versjon tilgjengeleg. http://pmtp.wsu.edu . Alternativ til Gusation er dyrt.

Tory Schmidt snakka om kjemisk tynning i morell. Har prøvd svovelkalk, urea, oljer m.v. Har
ikkje funne noko suksessoppskrift enno. ATS er så langt best. Olje og svovelkalk ga gode
resultat, men øydelagde treet. Sjølv om ein tynnar ser ein ikkje endring på fruktstorleiken.
Alternativet er mekanisert tynning; dei likar erfaring dei har hatt med Darwin, men må ha
tilpassa hagar. Likedan for Bonner. Dei køyrer ved 60-80% full blomst og i vinterkvileperioden for å få vekk ein del knoppar. Alternativt kan ein handtynna på vinterstadiet.
Det blei også snakka litt om bruk av Extendday. Det finst også andre duktypar; Mylar
(sølvfolie) og Daybright (er best på moreller pga slepper meir lys gjennom, og er billegare).
Ein oppnår høgare avling, større og søtare moreller med duk, også meir blomster, sterkare
pluss meir dekkande farge, og betra fotosyntese jfr. www.treefruitresearch.com .
Etter lunsj vart Stemilt pakkeriet synfart med Andy Gale og Dave Piepel som guide.
Verksemda med røtter tilbake til 1893 har drive
fruktproduksjon sidan 1914, og har gått i arv med stadige
utvidingar og tilpassningar i takt med aukande krav frå
forbrukarane. Dei driv også ein gard i Chile. Dei byrja i
1988 å eksportera moreller til Japan. I 1999 danna dei
eksportselskap i Chile for
moreller og epler. I 2000
vart NIR-apparat (near-infrared-technology) for testing av
sukkerinnhald og som ikkje øydelegg produktet montert på
sorteringsanlegget. Selskapet utvidast stadig med gjennom
oppkjøp og alliansar, og innovasjon og nyskaping står
sterkt. I 2005 blei t.d. ”Bountiful Fruit” som er ei onlinegåvepakke teneste etablert, i 2006 byrja omlegging av all fersken og nektarinproduksjon til
økologisk, i 2007 blei ”Apple Sweets” som er ei produktlinje av skiva epleprodukt lansert og
frå 2010 gjekk dei over til å bli den største tilbydaren av økologisk frukt i USA.
Mange interesseorganisasjonar held også til i distriktet; m.a. National Cherry Growers and
Industries Foundation(NCGIF).
Me besøkte også Crown Orchards ved Dale Goldy. Her såg me
Sweetheart på Mazzard, SL-system og planteavstand 2,5 x 5 m. Blir
ikkje brukt oppstøtting, regntak eller fuglenett. Har 1 bikube per
haa. Planta i 2006 og forventa 7 t/acre i 2010. Har bøygd ned
greiner og nytta pomolin. Ein handholden
mekanisk karttynnar er utvikla her; den er
ca 3 m lang og brukast til å tynna ut
klynger med frå bakken. Det kostar ca
200$/acre å gjera. Har dryppvatning med
mikrospredarar. Tuppar Sweetheart for å unngå klasar på endane.

Me kikka også på Skeena på G5, 2 år, med SL og 3-strengs system. Dei bind ned greinene til
”frukt-bord”. Planteavstand ca 1,5 x 4 m.
Siste post var felt med unge tre og felt i full produksjon hjå Kyle Mathison, tilhøyrande
Stemilt pakkeriet. Dei pakkar 4 millionar kassar à 10 kg per år. Pakkar 24 tonn i timen på
pakkeriet. Berre maskinene kostar 500.000 $.
Stopp 1: Hage med over 50 år gamle tre er poda om til Staccato og lagt om til økologisk.
Podar på nedkutta stubbar, og brukar podeteip og flytande ”plastikk” til vern mot uttørking.
Nyttar 6 t/kompost/acre, 75 liter kompostte, melasse, flytande fiskegjødsel m.m. Har også
Skeena moreller. Har lagt mypex slik at den overlappar mot midten av trerekka, og kan
trekkast tilsides for å legga på kompost og festar mypexen med jernnaglar.
Eksempel på poding.
Korleis Kyle tilfører kompost under mypexen.
Kyle ynskjer sjølvfertile artar og meiner at det er for mykje økologisk Sweetheart. Å driva
økologisk er ei utfordring og sist år vart 60% seldt som konvensjonelt. Alle vil ha 28 mm
frukter og det er vanskeleg å få så store moreller i økologisk. Moreller er eit nisjeprodukt, og
økologisk ei nisje i nisja. Konvensjonelle moreller blir betalt 25$/boks mot 30$ for økologisk.
Normalt tek dei 80% av konvensjonell avling ved økologisk drift. Får 8 t/acre i avling for
Staccato. Staccato har problem med mjøldogg, likedan Sweetheart. Har eige sprøyteprogram
for økologisk. Svovelkalken er ”stygg”. Skeena og Sweetheart er ellers enkle sortar for
økologisk, på Mazzard grunnstamme. Skeena gir høgt pakkeresultat. Lapins blir mjuk på
Gisela grunnstammer, men Gisela er betre når det er varmt klima.
Stopp 2: Konvensjonell Staccato og Sweethart blir dyrka på 800 m.o.h. Dei haustar dermed
ca 1 mnd etter dei i byen. Skeena på Mazzard, planta i 2003 gjev 10 t/acre. Er brukt fres og
kompostte (”heksebrygget” til Kyle), samt utvatna fiskegjødsel. Bladgjødsling er viktig
mellom blomstring og farging. Kompostteen er for å overkoma jord-temperaturen, medan
den blir brukt i lågare lende for å gje ein kick-start. Frost så høgt opp er største faren. Dyrkar
Staccato i SL-system, med 3 opprette stammer på Mazzard. Er problem med at stamma
sprekk i greinvinklane pga snø som går høgt opp. Har sprinklarvatning for 2.kvart tre, og
doblar talet om det er tørt. Han har gått over frå Lapins til Skeena pga at Lapins blir mjuk i

varme; dess varmare og meir sandhalding, di mjukare. Lapins har dårleg rykte hjå kjøparane.
Bind ned greiner med snøre.
Grunna sein sesong i år, klarer dei ikkje å fylla markedet med nok
moreller til 4.juli feiringa. Plukkarane klarer å hausta 500 kg/dag
av Sweetheart, 250 kg av Bing, 333 kg av Staccato og Skeena. Dei
nyttar 300 lokale plukkarar og tilsvarande tal
kontraktsarbeidarar/imigrantar som han husar sjølv. Dei betalar
3,50$ for plukking av ein 10 kg boks.
Stopp 3: Staccato på Mazzard, SL-system med 4-6 opprette
stammer. Har så mange stammer fordi kombinasjonen sort og
grunnsamme ellers blir for mange hestekrefter. Bind ned greiner og nytta ”tannpirkarar” dvs.
trepinnar til utsperring. Avling 5.år er 7 t/acre.
Stopp på kompostplassen: Kyle har laga sin eigen
kompostplass med mottaksstasjon for hageavfall frå
byen. Ynskjer ein soppbasert kompost til frukt i
staden for bakteriell. Tilfører difor jord frå fruktområdet/hagane til komposten for å få autentisk liv.
Bruk av kompost gjev fastare, søtare og lenger
haldbar frukt. Brukar 12-14 t/acre/år i øko og 6 t i
konvensjonelt. Han har komposten på i april-mai og
i august-september, pluss etter hausting.
Mauricio og Sulinda studerer komposten nøye.
Deltok på familie og vennemiddag hjå Kyle om kvelden.
Sjette fagdag (24.juni) gjekk turen via Orondo, Washington, Osoyoos and Penticton, British
Columbia.
Planlagt besøk i tettplanting hjå Mike Clayton måtte avlysast då kona var på fødestova.
Turen gjekk difor vidare til Gebbers Farm pakkeriet og omvisar Jon Wyss. Ei familiebedrift
med lang tradisjon, både innan fruktproduksjon og produksjon av trekassar til frukt. Har
drive med frukt sidan 1910, og første pakkehuset stod ferdig i 1918. Er no leiande på Granny
Smith, Fuji, Gala, Red Delicious og Golden Delicious eple. Dei såg for 20 år sida at det var
mogeleg å utvida morellsesongen ved å planta seint-modnande morellvariantar i større
høgder. ”Høgt og tørt” er ein fordel i morellproduksjon. Basert på kunstig vatning gjennom
vidtrekkande røyrgater utgjer morellandelen av bruket no 300 acre. Under merkenamnet
”Sheelan fruit” sel dei til alle statar innanlands, pluss eksporterer til 26 land.

Har nyleg bygt nytt sorteingsanlegg for moreller med spesiell gjenvinning av brukt
pakkerivatn, som har motteke merksemd og prisar for innovasjon. Forbruket deira er no
nede i kun 2% vatn av tidlegare. Varme og kraft til pakkeriet kjem frå det brukte vatnet
samla opp i ein dam utanfor pakkeriet og dei sparar dermed mykje pengar. Konseptet kjem
frå eit Canadisk kompani, og Gebbers er dei einaste i verda som gjer det på denne måten. I
pakkerommet er det varmekablar og alt blir styrt frå mobil/ipone. Det er 9 pakkelinjer (med
fransk MAF RODA AGROBOTIC) og alt er så mekanisert at ein kan driva heile hallen med
berre 9 personar per dag. Av desse er det 6 som sorterer, 1 er på kontoret og 2 som køyrer.
Ein kan køyra gjennom 55 tonn/dag. Tidlegare køyrde ein 2 skift med 60 personar per skift.
Alle maskiner blir vaska grundig ned kvar kveld.
Pakkerivatn mot dammen utanfor.
Storskala fabrikkproduksjon inne.
Me får detaljar frå anlegget.
Frukta kjem inn i trekassar og blir pakka over til plaskassar. Dei har 420.000 plastkassar, men
på sikt skal alt av tre byttast ut. Plastik er dyrare enn tre, men betre. Frukta blir farge- og
storleiksortert gjennom fotomaskina, og så fordelt ut over 26 rekker med med vatn. Ei linje
pakkar berre sortert frukt, medan ei linje sorterer. Dei har også ei linje tre som kan brukast.
Alle kassar blir gitt ein kode med namn/nr før stabling. I dette lokalet blir berre frukta sortert
og pakka om. Sjølve ferdigpakkinga føregår i ein annan gamal og meir tradisjonell hall. Dei
sel 9 millionar kassar per år, dvs. sei at ca 200.000 kontainerar går gjennom systemet årleg.
Både pakkeri og gjenvinningsdam av vatn var enormt, svært teknologisk og påkosta. Heilt
kva teknologi som trengdest var ei strengt vakta ”bedriftshemmelegheit” og såleis ikkje lov å
publisera i Good Fruit Grower (nasjonalt) til journalistdeltakar Geraldine Warner , sin
irritasjon. Inntrykket me sat att med var ein nesten total fabrikkproduksjon.
CANADA
Etter å ha kryssa grensa til Canada og gjennomgått streng kontroll av både folk og bil, gjekk
turen til Sout Okanagan, i BritishColumbia Canada og grensebyen Osoyoos. Innsjøen her er
den varmaste i Canada. Ved sjøen ligg Summerland forsøksstasjon som har foredla fram
mange av morellsortane som blir brukt i Norge. Pentiction har det beste klimaet i Canada.
Ein når sjeldan frysepunktet her og byen er beskytta mot kalde vindar frå nord. Årsnedbør er
330 mm. Eit kjenneteikn på Canadisk morellproduksjon er ellers at gardane er mykje mindre
enn i USA og tilhøva er dermed meir likt hjå oss i Norge.
22
Lindsay Hainstock gav oss eit oversyn over morellproduksjon i Canada. Sist sesong var svært
vanskeleg m.o.t. modning og rotning. Har også storleiks- og mjøldoggproblem. Arbeidskraft
er også ei utfordring.
Greg Norton viste oss ekstensiv planting og beskjæring, samt kor enkelt det går an å laga eit
pakkehus og likevel levera prima vare. Han har 22 acre moreller, fordelt på sortane
Staccatto, Lapins (planta 1991), Sweetheart, Rainier og Kootenay Special (planta 2007),
førstnemde på Colt og resterande på Mazzard. Han har også mange nummersorter, mest på
Colt. Vil ikkje ha Gisela grunnstammer fordi dei er for arbeidskrevande. Er ikkje begeistra for
Lapins grunna dårleg til ”shipping”. Sweetheart er best. Dei to sortane må handsamast ulikt.
Skeena er ok. Han brukar berre 1/10 av normal Gibbelin dosering på den, den sprekk lett og
krev meir Nitrogen. Santaniel og Staccato er +/-, sistnemde sprekk ikkje og er fin for shipping
samt god. Staccato og Sweetheart treng mykje næring. For Staccato er pollinering problem
og den bør ha 1/3 pollinatorar. Staccato har uniform storleik på frukta og flate greiner.
Har SL-system med ope senter. Ser på stamma som ein skorstein
og toppar difor aldri. Plantetettheit 4,5 x 2,5 m. Lapins vil veksa
rett opp, og må støttast/toppast ned. Lapins må ha SL-system pga
opprett vekst, Sweetheart og Sentennial likedan. Brukar 1
bikube/acre til pollinering. Skjær store kutt om sommaren,
resterande som vinterskjering. Tynnar i knoppen evt. på kart,
avhengig av sort og avling. Ingen kjemisk tynning. Har
mikrospredarar for kvart tre til vatning. Avling er ca 4-5 t/acre.
Brukte tidlegare Extendayduk, men ikkje no med nytt
gjødselprogram. Produksjonskostnad er 5000$/acre + haustekostnad.
Ein kar frå New Zealand har lært han korleis han kan kurera kreft på unge
tre; ved å skjera to vertikale kutt langsmed kreftsåret. På unge tre kan
dette redda 85% av trea.
Skjæring kring kreftsår.
Brukar utelukkande folk frå Canada til plukking, ca. 25 stk. Betalar
60¢/kg. Haustekapasitet tilnærma 300 kg/pers/dag. Vektlegg å plukka
forsiktig og ingen høge fall. Plukkar mellom kl 5-12 for å unngå verste varmen. Dekkar
containerane på veg til lager. All vare kjem på kjøl innan 1 time etter plukking, og om
kassane må stå på kjøl over natta, blir dei stabla i luftige pyramidar. Hydrokjøling før pakking
på eige pakkeri. Har eit veldig enkelt pakkehus, men pakkar ca 200 t/år. Er billeg lagt opp,
men med fokus på vara sin kvalitet. 4 flinke Fransk-Canadiske studiner handsorterer og
nemnemerkar. Pakkeresultatet er over 90%. Parti der meir enn 30% går ut, blir ikkje
motteke. 50% av volumet går til eksport. Blei GAP-sertifisert for 8 år sidan. Av utsorterte
moreller blei det laga tørka snacs.

Frå det svært enkle pakkeriet.
Tørka morell snacks.
Dette var eit svært enkelt lager; nærast som eit ope skur der støv, dyr og fluger kom og
gjekk. No var jo dette utanfor sesongen, og anlegget skulle vaskast ned før sesong. Ved hjelp
av nokre lerrets-dukar til å dekka rundt sjølve pakkelinja o.l. i sesong, så var lageret godkjent.
Alt var ellers nøye gjennomtenkt og tilbakemeldingar om kvalitet etc. eintydig gode. Lageret
var sterk kontrast i høve til Gebbers pakkeri når det gjaldt invisteringar og mekanisering!
Turen gjekk så innom eit Cooperativ som dreiv med salg av alt av utstyr til frukt og bær; meir
som eit felleskjøp men med fokus på driftsmidlar, hausteutstyr, emballasje, plantevernmiddel etc. Me fekk ei lita orientering og fekk presentert ulike figurar som underbygde
påstanden om at ”bigger is better” når det gjeld storleiken på morellene. Gjennomsnittsstorleik for morellbruka i området er kun 10 acre.
Frank McLennan viste oss tettplanting og
skjæring også med fokus på kvalitetsproduksjon.
Dyrkar moreller på 10 acre. Sortar var Lapins,
Staccato, Sentennial, Soveriegn og Staccatto på
Colt grunnstammer, unnateke for Staccatto på
Mazzard. Plantar pisker frå eigen planteskule på 3
x 1,25 m. Felta er planta i åra 2000-2005. Har ikkje
spesielle pollineringstre eller bikuber. CL-system
utan støttesystem, dekking eller tiltak ellers.
Brukar mikrospredar-vatning. Sommarskjær etter hausting om nausdynt, ellers berre
vinterskjæring. Kuttar normalt ½ til 1/3 av årsvekst. Tynnar evt. kart med hand etter trong.
Haustekapasitet 160 kg/dag. Har 4-10 plukkarar. Dekkar innhausta vare med refleksjonsduk,
før hydrokjøling på pakkeriet. Gjer forsøk med å revitalisera tre gjennom nedskjæring.
Sjuande fagdag (25.juni) gjekk turen til Summerland og Kelowna, før tilbake til Oregon
Me besøkte ”forsøksgarden” Summerland, som er del av det Canadiske nettverket ”Pacific
Agri-Food-Research Centre” beståande av 56 forskarar og totalt 179 tilsette fordelt på
stasjonane Agassiz, Summerland og Kamloops. Summerland har 320 hektar, av dette 90

hektar med vatning. Her blir drive forsking på mat og førsteutprøving av planter med
velutstyrte laboratorier. Det er også ein ornamenthage og eit museum. Dei fleste av
morellsortane me nyttar i Norge har sitt opphav ved Summerland, derav byrjar også namnet
på dei aller fleste av dei med ein S; t.d. Sweetheart, Staccatto etc. Lapins er eit unnatak.
På stasjonen fekk me fleire føredrag i tillegg til omvisning i felt.
Dr. Frank Keppel snakka om fruktsortar og framtidens sortar. Det var enno litt for tidleg her
for dei tidlegaste sortane Santina og Cristalina.
Arealet er tørt, så vatning er viktig. Brukar
mikrospredarar. Er hovudsakleg eple og morell det
blir forska på. På stasjonen har vore morellkryssing
sidan 1936; og det tek ca 20 år for å finna ein god
sort. Køyrer vanlegvis prøvar av 5 tre av kvar variant
på stasjonen + forsøk hjå dyrkarar. Lapins er frå
1984, sidan har det gått slag i slag med ca 18 sortar,
òg nye sortar tilpassa ein tidlegare/seinare marknad.
På lista av namngitte sortar er i modningsrekkefølga no: Santina, Cristalina, Sonnet, Samba,
Satin, Summit, Sandra Rose (hans favoritt, men for mjuk), Sunburst, Sam, Sonata, Sylvia,
Stardust, Skeena, Lapins, Sweetheart, Stacato, Sovereign og Sentennial. Ein lengre sesong er
bra for å halda på arbeidskrafta. British Columbia har ca 2500-3000 acre med moreller, og
stabilt areal. Ca 50% blir eksportert med fly til Europa.
Målet er å fina ei stor fast morell, der stilken sit på og som er sjølvfertil. Sjølvfertile Stella ligg
inne i mange av kryssningane; t.d. er Lapins Van x Stella, også Sweetheart har Stella bak i
familien. Sjølvfertilitet er eit toegga sverd: meir sikker årleg avling, men også risiko for
oversetting. Det finst ingen perfekt morellsort! Har prøvd å finna ein sort som modnar
mellom Lapins og Sweetheart. Skeena var eit forsøk, men den modnar som Lapins, er stor,
overset ikkje, har lause stilkar og er ikkje så god som Sweetheart. Næringa er ikkje stor nok
for maskinhausting, dei forskar difor ikkje på ”stilkfrie” moreller. ”Dei kryssar det beste med
det beste, og håpar på det beste”. Prøver også å oppnå mjøldoggresistens, men det er
vanskeleg.
Sentennial er seinaste sort her, den er 2 veker etter Sweetheart. Brukar som regel Mazzard
grunnstamme. Har forska litt på Gisela-stamme også, men er fare for oversetting for
sjølvfertile sortar på denne. G5 er god på djup, god jord. Prøver også ut G6, Krymps 5 og 6.
Sandra Rose er god, men for mjuk for eksport. Ein ny SPC 136 (Summerland Pico Cherry)
nummersort ser lovande ut. Sentennial er fast med stor avling, 26,6+ mm og middels god.
Staccato som kjem ei veke etter Sweetheart er god, 26,6+ mm.

Dr. Peter Toivonen snakka om kva som skjer etter
hausting med moreller. Han delte ut artikkelen
”Reflective tarps at harvest reduce steam browning
and improve fruit quality of cherries during
subsequent storage” (Toivonen m.fl., 2002). Forsøk
med decking av kontainerar med hausta Lapins
under transport til lager, syner at dekkinga aukar
levetida/lagringsevna for morellene med veker.
Brunfarging av stilkane etter hausting er eit
problem, og temperatur og fuktigheit påverkar dette. Optimal fuktigheit ved lagring av
moreller er 90-95 %. Frukta held seg 3 veker ved kjøling, men må ned mot 0°C.
Ein reflekterande, vevd polyester duk med kvit overside og (sølv)metallisk underside
opprinneleg nytta for å bevara skogsplanter er prøvd ut på moreller. Forsøk viste at dekka
moreller held seg stabilt på ein temperatur på ca 23°C og med fuktigheit 100% under duken.
Stilkane på slik handsama frukt heldt seg grøne i 4 veker etter pakking, mot meir enn 50%
brunfarging på udekka moreller. Lapins har svak stilk, medan Skeena er god. Handsaming i
felt og gjennom transport er av avgjerande betydning. OBS på at stilkane misser vatn 14
gonger raskare enn bæra. Overflate pitting var og merkbart mindre i dekka moreller, likedan
forfall. Gibba moreller held seg betre, men overdosering medfører og ein del skade på treet.
Plukking må gjerast rett, då skade her ikkje kan rettast opp
att! Truleg skjer 75% av skadane ved plukking. Bør difor
unngå for raske plukkarar. Må tenkja logistikk og kjøling.
Ikkje slagskade, og så lite handsaming som muleg. Har
mobile hydrokjølarar, og rask kjøling er avgjerande. Nyttar
små målarar i frukta for å måla indre temperatur; ”Ibuttons” og Firmteck-maskiner.
Neste tema var med utgongspunkt i artikkelen: ”Firmness, Respiration, and Weight Loss of
“Bing”, “Lapins” and “Sweetheart” Cherries in Relation to Fruit Maturity and Susceptibility to
Surface Pitting” (av Toivonen m.fl, 2004). Modellen for å skildra pitting inneheld fastheit,
respirasjon og vekttap, det er likevel sortsvariasjonar. Forsøk har vist at auka fastheit ikkje er
noko kriterie for auka motstand mot pitting. Heller ikkje vekttap kan forklara saken. Det er
ellers kjent at sortar med høg respirasjon er meir utsett for skade. Dei ulike faktorarne
klarer likevel ikkje åleine eller samla, å gje eit fullstendig bilete av årsak og skadeomfang.
Truleg er andre faktorar som t.d. cellevegg struktur og kalsiuminnhald også viktig. Gibberlin
syre er kjent for å redusera skaden. Ein rask visuell gradering av symptom etter to veker ved
1°C, kan gje eit godt bilete av situasjonen og kan vera nytting t.d. ved testing av nye sortar.
Tidlegare forsøk har vist at frukta er meir utsett for skade nedkjølt, difor bør ideelt sett
frukta sorterast og stilkane kuttast før kjøling. I forsøka er ovanfor er frukt lagra ved 4°C.
Ideell modning er mellom 5 og 6 på fargeskalaen, men morellene blir ofte hausta så tidleg

som 4. Modningsgrad på 7 på skalaen manglar for Sweetheart, då denne på dette stadiet er
byrja å brytast ned.
Dr. Denise Neilsen snakka om vatning sin tydnad for fruktkvalitet. Me besøkte eit nyplanta
felt, med opprett UFO system på 4 strengers ”hesje”. Tettplanting og UFO systemet starta
dei med etter ein studietur til Chile. Her er doble drypplinjer og høge spredarar. Eit sett av
grunnstammeforsøk (NC 140) blir utført fleire stader. Forsøk har vist at morelltre på
dvergstammer er ekstremt ømtolige for vasstress. Blir prøvd ut både G3, G5 og G6. Colt er
+/- pga fekk ikkje dvergvekst.
Neilsen har gjort forsøk i Skeena og Cristalina på
Gisela 6, med dryppvatning. Eit ”atmometer” er
brukt for å simulera fordamping og for å
opna/stenga for vasstilgong. Testar viser at
treblokker på sandjord vatna 2.kvar dag, veks langt
dårlegare enn treblokker på same jord vatna 4
gonger dagleg med totalt same mengde vatn
fordelt, men resultatet frå vatning kun 2.kvar dag
var ikkje så verst heller. Moreller frå sjeldnare vatna
tre er søtare, har lågare syre, mørkare farge og lausare stilkar, noko som indikerar raskare
modning og dei er mindre. Det er brukt flisdekke i radene. Skeena tolde vasstresset litt betre
enn Cristalina.
Dr. Gerry Neilsen om gjødsling for kvalitet. Sett på 12
årig Lapins på G5, med stor overproduksjon og utynna
ut 50%. På steinjord og med små tettplanta tre blir
tilrådd å ha to dryppslangar. Må matcha jord og
grunnstamme! Moreller er sensetive for vasstress. Det
er testa gjødslingsforsøk frå 50-250 kg N/ha, men det
gav liten utslag mellom dei ulike mengdene, 50-100 kg
N/ha gav best resultat. Vanlege mikrospredarar med
gjødsel er vekkasta fordi mykje av gjødsla tilfell graset
i midtgongen, spredarar med mindre radius er ok.
Diskutert litt bladgjødsling; Zn gjennom vatn forblir i
rota og når ikkje opp i treet. Trea tek ellers ofte opp
tungmetall. P bør kuttast ut 1 veke etter blomstring;
gjort på eple fører dette til mindre vasskjerne + at
kjøtet held seg kvitare lenger. Dette har med celledelinga å gjera.
Dr. John Cline om tynning i morell. For sjølvfertile sortar på dvergstammer, kan overknytting
vera eit problem. Moreller ser ut til å reagera anleis enn t.d eple; i eple blir gjenverande eple
større om ein tynnar, dette gjer mindre utslag i moreller. Blir gjort forsøk på Skeena på
Gisela 6. Tradisjonelt blir ein slik kombinasjon skoren og tuppa. Blir prøvd ut m.a: ATS (2%),

kobbersulfat saman med 0,7% mineralolje, organisk mineralolje (2%) i tillegg til mekanisk
handtynning (spinnar på drill) som etterliknar tynning med Darwin maskina. 3 minutt med
spinnaren fjerna ca 30% av blomstrane og skada blada på fruktsporane. Handtynning på
”popcorn”-stadiet (tok 10-15 min/tre) fungerte klart best, men dette er ikkje mulig å rekka
over i store felt og var her brukt mest for samanlikning. Av dei prøvde midla hadde ingen
ønska effekt; enten for liten effekt eller sideeffektar som skada eller fjerna alt. Dette var
første års resultat i forsøk.
Feltet låg tett på utmark med blomster og bikuber, og hadde hatt besøk av bjørn både i
kuber og i felt. Bjørn var eit problem i enkelte av forsøksfelta. Likedan hestar og ormar.
Hagebesøk hjå David Green som har 270 acre moreller. Summerlandvariantane med
hausterekkefølge passar bra. Brukar nesten berre Mazzard grunnstammer, har så vidt prøvd
Gisela. Treformen er ei open vase blokk (tek lengre å få i produksjon, og krev meir skjering)
eller SL-system (som er enklare å skjera). SL kan
også plantast tettare. Lapins på Mazzard med
avstand 5 x (2,5)5 m (dvs. tek vekk annankvart tre
etter ei tid), planta i 1997, har gitt 14 t/acre. Lapins
blir tynna lite, og vinterskoren. Blir plukka først når
moden, og er dermed søtare og fastare, men har
kort haustevindauga. Går til eksport med fly.
Avlingsmål er 10-11 t/acre. Han er påpasseleg med
at sortane ikkje overset. Har sortane Lapins,
Sweetheart, Staccato og Sentennial. Plukkar kun over 1 x. Held trehøgda stabil på ca 3,5 m,
så plukkarane brukar ein 9-trinns stige. Brukar 1 mikrospredar per tre.
Staccato planta i 1999, på 3,5 x (1,8)3,5 m, gav 12 t/acre i 2009. Den veks masse i toppen, og
må skjerast mykje om vinteren. SL forma er lettare å halda. Bøyer ned greinene når dei er
små, nyttar ”tannpirkarar”. Fornyar stadig greiner. Er meir kvalitetsforskjel får topp til botn i
vaseform, enn i SL-system. Han ville ikkje ha planta vase no, om han starta på nytt.
Vaseforma treng også større plass.
Avstand 4,5 x 1,8 m på Mazzard er vanlegast no.
Mazzard veks sterkt og må skjerast ein del.
Praktiserer individuell skjering; der 70% er kunst
og 30% basert på vitenskap. Brukar motorsag på
skaft. Er usikker på om Sentennial morellene er
for blaute. Har planta trekant- system med
Sentennial, Sovereign og Staccato i siksak
mønster. Sovereign har lange stilkar som held seg
grøne. Sweetheart på Mazzard er planta i 2005. Ved å planta tett får ein litt dvergeffekt. Skal
ta vekk 2.kvart tre eller kutta 2.kvart tre heilt ned til stubben med 5-6 års mellomrom, for å
fornya veksten.

Han er skeptisk til bruk av Summerland sortar i varmare klima, avdi han meiner kvaliteten
blir dårleg. I 2008 var det frostproblem, i 2009 enorm avling utan kartfall og i 2010 kaldt og
ingen bier. I fjor handtynna han kart, ved å berre riva av på undergreinene. Blir bladgjødsla
med Mg, Zn og NPK. Brukar Svovel mot mjøldogg.
Pakkeriet er heller low-tec. Går for kvalitet heller enn maskiner. Tilsette sorterer i team på 34 personar. Er ganske lett å få folk til plukking og pakking; frå Canada, Fransk-Canadiarar og
backpackers. Green har gjort eit nummer av å pakka og marknadsføra morellene sine anleis
og under namnet ”Jealous fruit” pakkar han m.a. moreller i ”clam-shells” à la dei ein
tradisjonelt nyttar for tomater. Målet er å få hylleplass og å oppnå ein premium pris.
Avskjeds middag på Grey Monk Winery and Grape
Vine Restaurant om kvelden. Ein betre middag i
historiske omgjevnader i eit landskap ikkje heilt ulikt
Sogn, men omgitt av vinrankar.
Gjengen samla.
Åttande fagdag (26.juni); Kelowna, British Columbia
og vidare til Seattle/Portland Washington
Nokre av deltakarane gjorde heimreis alt før frukost, medan me andre besøkte hagen og
pakkeriet til Christine Dendy. Dendy Orchards har dyrka moreller sidan 1903 og eksporterar
i dag over heile verda. Blei Global Gap sertifisert i 2004. Parallelt driv dei også ein morellfarm
på New Zealand. Dei har 70 acre moreller og 40 med eple. Ca 70% av morellavlingen blir
eksportert til Taiwan, Europa, Russland og India med fly. Grunna at dei var misnøgd med
pakking, resultat og prisar, starta dei med å pakka sjølve. I 2009 pakka dei 640 tonn. 80-90
folk er i sving på pakkeriet + 40 plukkarar i felt. Dei plukkar bæra tett opp til modne, for å få
jamnast mogeleg farge.
Filosofien til Dendy’s er: det enklaste er det beste.
Dei har ”gamaldagse” plantingar med avstand 3,5 x
5,5 m, som gjev godt lys og god kvalitet. Sortane er:
Sonnet, Sylvia, Sweetheart, Staccato, Sovereign i
tillegg til ein del lyse sortar. Trea blir trimma med
motorsag. Brukar ca 5 min/tre. Blir vanlegvis gjort
om vinteren. Tuppar alle greiner; gjort rett etter
blomstring bremsar dette veksten, medan på
vinteren har det motsett effekt. Tynnar ikkje.

Dandys har vore tidleg ute med det meste. Dei planta Lapins før den enno var namngitt for
30 års sidan, og har også Sweetheart frå den første tida. Lapins blir framleis planta, mest på
Mazzard men og på Gisela. Har SL-treform med stor avstand og beskjær hardt. Ideell avling
er 7 tonn/acre; som gjev god kvalitet og store moreller. Lapins treng sterk forming første år
og dei brukar ”tannpirkarar”. Med dei to siste frigitte sortane frå Summerland; Sovereign og
Sentennial har dei utvida sesongen sin med ein månad. Seintmodnande tresortar har godt av
å bli sommargjødsla, då avsluttar ikkje veksten på avlinga for tidleg. T.d. Sweetheart set
mykje, men stagnerer i vekst utover i sesongen medan t.d. Lapins morellene held fram med
å veksa. Ca 1/3 av hagen er Staccato. Dei har og Sonnet, men den sprekk, blir solbrent og er
for mjuk til eksport. Sylvia er ein av hennar favorittar. Bladverket på Sylvia gjev morellene
godt vern mot regn, vind og sol og morellene er store og fine. Sylvia teng pollinator og Sam
er godt egna. Skeena har porblem med sprekking.
Sommarhjelpa er studentar, lokale og nokre tilreisande. Alt skjer i løpet av 5 veker. Nokre
blir utveksla med garden på Zew Zealand, slik at dei får to læresesongar/år. Morellene blir
plukka frå 5 om morgonen og til kl 12 på dagen, før det blir for varmt. Ein sorter ikkje ved
plukking og det blir betalt per bøtte. Refleksjondukar blir nytta over morellene på veg til
lager. Sortering for kva som skal gå til eksport og til innanlands marknad blir ganske
utradisjonelt gjort ved hand i eigne avlukker for kvar sortør; og det er 58 slike avlukker.
Anlegget er sjølvbygd. Sorteringa blir oppgjort ved akkord og betalt med 1;30$/bøtte. Har 1
oppsyns-mann per 8 sortørar. 65-70% av morellene held premium kvalitet og går til eksport,
medan 10-15% går til innanlands marknad. Kvaliteten ved handsortering er førsteklasses!
Etter siste hydrokjøling nyttar dei ein ”Red Pearl optical sizer” som som storleikssortar før
endeleg pakking i ynskt emballasje; posar, clam-shells eller kartongar. Maskina kostar
150.000$, men erstattar 15 personar. Den handsamar frukta fint og børstar blir nytta til å
flytta frukta. Dendys pakkar også for andre. Pakkekapasitet er 2,5-3 tonn i timen og 25 tonn
per dag.
Mottaksdelen av anlegget.
Båsar for manuell sortering.
Red Pearl optisk sortering.
Sporbarheit er sikra gjennom fargekodar på hausteemballasje og ein 3-delt ”namnelapp”
som blir registert ved fleire stasjonar: første av formann i hagen, neste ved mottak på
pakkeriet og siste hjå manuell sortør. Undervegs blir prøvar av kvalitet tekne ut og logført,
dei lagrar også nokre prøvar av ferdig vare i eigen kjøl for å testa levetida på partiet. Alt er
nøye utprøvd og gjennomtenkt. Pakkeriet er Global GAP sertifisert.

I staden for fugleskremsel e.l., leiger dei inn tamme falkar til å jakta/skremma fuglane vekk.
Dette er dyrt, men effektivt. Nett over hagen blir for dyrt. På New Zealand brukar dei høge
nett, men har inntrykk av at trea ikkje tørkar opp like fort etter regn og at bæra blir mjukare.
Brukar ellers helikopter for å tørka trea etter regn. På
N.Z. er det vanleg å bruka radiostyrte fly mellom trea
mot fuglar. På garden prøver dei å gjera alt frå
vassforbruk, maskiner og utstyr, til integrert plantevern
så miljøvenleg som mulig, og dei har motteke
utmerkelsar for dette.
Turen gjekk så til Kewlona Airport der nokre tok fly vidare til Seattle, medan underteikna
flaug tilbake til Portland, før morgonfly heim til Norge neste dag.
Alt i alt ein fantastisk tur! Hektisk og full fart, men også utruleg informativt og lærerikt, i godt
internasjonalt selskap. Det vart nesten ”overload” av detaljar om moreller til tider, men
turen kan på det sterkaste tilrådast. Mange av dyrkarane me møtte på turen framheva
nettopp verdien av å reisa, sjå og læra – for så å prøva ut heime og vinna eigen erfaring.
Marianne Bøthun, NLR Sogn & Fjordane
mars 2011
Kjelder:
•
•
•
•
•
•
•

Noteringar undervegs på turen av underteikna
Innleiande tur rapport ”Sweet Cherry Industry in North America; United States & Canada, Agricultural
Tour, 17.-27.June 2010” v/ arrangør WeCuINC Tour og diverse feltdata utdelt undervegs
Utdelt artikkel: ”Sweet Cherry Cultivars for the Fresh Market” av L.E.Long m.fl, PNW 604, Dec. 2007
Utdelt artikkel: ”Four Simple Steps to Pruning Cherry Trees on Gisela and Other Productive
Rootstocks”, av L.E.Long, PNW 592, Jan 2007
Utdelt artikkel: ”Reflective tarps at harvest reduce steam browning and improve fruti quality of
cherries during subsequent storage”, av Peter M.A. Toivonen m.fl., Postharvest Biology and
Technology 25 (2002) 117 -121
Utdelt artikkel: ”Firmness, Respiration, and Weight Loss of “Bing”, “Lapins” and “Sweetheart” Cherries
in Relation to Fruit Maturity and Susceptibility to Surface Pitting” av Peter M.A.Toivonen m.fl,
HortScience 39(5); 1066-1069, 2004.
Diverse artiklar I “Good Fruit Grower” I sesongen 2010, m.a. av Geraldine Warner som også var
deltakar på deler av turen.

